
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ «ԱՋԱԿՑՈՒԹՅՈՒՆ ՈՌՈԳՄԱՆ ՀԱՄԱԿԱՐԳԻ ԱՐԴԻԱԿԱՆԱՑՄԱՆԸ» ԾՐԱԳՐԻ «ԱՋԱԿՑՈՒԹՅՈՒՆ ՈՌՈԳՄԱՆ ՀԱՄԱԿԱՐԳԵՐԻ ՀԻՄՆԱՆՈՐՈԳՄԱՆԸ» ՄԻՋՈՑԱՌՄԱՆ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2025 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2025 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ  ԴԵԿՏԵՄԲԵՐԻ  27-Ի  N 2060-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	03.03.2025թ.

	Նախագծով առաջարկվում է հաստատել ՀՀ տարածքային կառավարման և ենթակառուցվածքների նախարարության «9025. Աջակցություն ոռոգման համակարգի արդիականացմանը» ծրագրի «12001. Աջակցություն ոռոգման համակարգերի հիմնանորոգմանը» միջոցառման արտաբյուջետային հաշվի միջոցների ծախսման 2025 թվականի նախահաշիվը և ըստ այդմ՝ փոփոխություններ ու լրացումներ կատարել ՀՀ 2025 թվականի պետական բյուջեում և ՀՀ  կառավարության 27.12.2024թ-ի N 2060-Ն որոշման մեջ: Մասնավորոպես առաջարկվում է 2021 թվականին Սևանա լճից բաց թողնված ջրի 170 մլն խմ գերազանցող չափաքանակի հաշվին արտադրված էլեկտրաէներգիայի վաճառքից ստացված լրացուցիչ գումարների հաշվին Ջրային կոմիտեի անվամբ գանձապետարանում առկա արտաբյուջետային հաշվից 219.9 մլն դրամ ուղղել Սևան-Հրազդանի ոռոգման համակարգից սնվող, «Ջրառ» ՓԲԸ-ի հաշվեկշռում գտնվող թվով 3 օբյեկտների՝ 2023-2024թթ-ին մեկնարկած հիմնանորոգման աշխատանքների ավարտմանը, ինչպես նաև նոր մեկնարկող աշխատանքներին:
Նախագծի տեղեկանք-հիմնավորման մեջ, որպես Նախագծի նպատակ, նշվել է  ոռոգման համակարգերի ամրության և հուսալիության մակարդակի բարձրացումը, ջրի կորուստների նվազեցումը, Սևանա լճի ջրի խնայողությունը, ինչպես նաև անդրադարձ է կատարվել 3 օբյեկտներից մեկի՝ Արզնի-Շամիրամ ջրանցքի 1-ին հերթի հիմնանորոգման աշխատանքների ֆինանսական գնահատականին և իրականացող աշխատանքների ծավալին:
Այդ կապակցությամբ առկա են ներքոհիշյալ դիտարկումները.
1. Նախագծի N N 6 և 7 հավելվածներում նշված արդյունքի չափորոշիչներն առաջարկում ենք համալրել նոր՝ կորուստների նվազեցումն ու Սևանա լճի ջրերի խնայողությունը և աշխատանքների ավարտվածության աստիճանը բնութագրող ոչ ֆինանսական ցուցանիշներով: 
2. Արզնի-Շամիրամ ջրանցքի 1-ին հերթի հիմնանորոգման աշխատանքների փորձագիտական դրական եզրակացության համաձայն՝ օբյեկտի 5 հատվածների վերականգնման ֆինանսական գնահատականը կազմում է 516.4 մլն դրամ: Նախագծով առաջարկվում է 95.2 մլն դրամի շրջանակներում իրականացնել 1-ին և 5-րդ հատվածների հիմնանորոգման աշխատանքները: Նկատի ունենալով այն, որ արտաբյուջետային հաշվի մնացորդը 27.02.2025թ-ի դրությամբ կազմում է ընդամենը 238.9 մլն դրամ (որից Նախագծով հատկացվում է 219.9 մլն դրամ), առաջարկում ենք Նախագիծը հիմնավորող տեղեկանքում բացահայտել օբյեկտի մնացած 3 հատվածների 421.2 մլն դրամ ֆինանսական գնահատական ունեցող հիմնանորոգման աշխատանքների վերաբերյալ տեղեկատվությունը՝ երբ է նախատեսվում հիմնանորոգել, ինչ միջոցների հաշվին, չիրականացվելու դեպքում արդյոք չի խաթարվի ջրանցքի բնականոն գործունեությունը և այլն:

	




























Ընդունվել է։

Նախագծի հավելվածներում ավելացվել է նոր արդյունքային ցուցանիշ։



Հաշվի առնելով, որ ֆինանսական միջոցները բավարար չեն Արզնի-Շամիրամ ջրանցքի 1-ին հերթի հիմնանորոգման աշխատանքները 5 հատվածներում իրականացնելու համար, նախատեսվել են առավել խնդրահարույց հատվածները։ Անհրաժեշտ ֆինանսական միջոցների առկայության դեպքում կհիմնանորոգվեն նաև մնացած հատվածները, որի արդյունքում էապես կբարելավվի ջրանցքի բնականոն աշխատանքը։




